
Preet Ye Nibhani Padegi
Tumhe Preet Meri NIbhani Padegi
Mujhe Shyam Apna Bana Kar To Dekho
Bichha Dunga Palkein Raahon Mien Teri
Kabhi Meri Kutiya Mein Aakar To Dekho

Ye Dehleez Ghar KI Tumhe Hi Pukaare
Aaja Kanhaiya Garibo Ke Dware
Bhala Hoon Bura Hoon Main Jaisa Tumhara
Meri Galtiyon Ko Chhupa Kar To Dekho

Main Narsi Nahi Hoon, Nahi Main Sudama
Magar Shyam Tumko Padega NIbhana
Tumhare Charan Mein Pada Hoon Main Daata
Zara Apni Nazren Jhuka Kar To Dekho

Ye Kis Baat KI Tum Saza De Rahe Ho
Khatu Mein Baithe Maza Le Rahe Ho
Nahi Bhool Paoge Hamein Shyam Sundar
Nahi Jo Yakeen To Bula Kar To Dekho

Mera Jismo Jaa Ab Amanat Hai Teri
Main Tera Rahunga Zamanat Hai Meri
Agar Jaan Maango To Abhi Jaan De Du
Kabhi Narsi Ko Aazma Kar To Dekho

